
	                         PRIJEDLOG



Broj: 02-23-765/20-AP-2
Datum: 17.03.2020. godine

Na osnovu člana 2. Zakona o osnovama sigurnosti saobraćaja na putevima u Bosni i Hercegovini („Službeni glasnik BiH“, broj: 6/06, 75/06, 44/07, 84/09 i 48/10), člana 8. stav (3) alineja 16) Zakona o principima lokalne samouprave u Federaciji Bosne i Hercegovine („Službene novine FBiH“, broj: 49/06 i 51/09) i  člana 25. stav (1) tačka 2. Statuta Općine Zavidovići („Službeni glasnik Općine Zavidovići“,  broj:  5/2008, 5/a/2008 i 11/2019), Općinsko vijeće Zavidovići na __. sjednici održanoj __.__.2020. godine donijelo je
O D L U K U

o izmjenama  i dopunama Odluke o bezbjednosti i organizaciji saobraćaja na cestama općine Zavidovići
Član 1.

     
  U Odluci o bezbjednosti i organizaciji saobraćaja na cestama općine Zavidovići, („Službeni glasnik Općine Zavidovići“, broj: 5/2013 prečišćeni tekst, 9/2015, 3/2016 i 9/2019)  član 38. stav (1) alineja 15) mijenja se i glasi: 
„prostor u ulici „Maršala Tita“, preko puta „Starog hotela“ i dio uređenog parking prostora u produžetku poslovne zgrade, kod bivše rampe.“

          Član 2.
U članu 41. stav (1) iza alineje 3) dodaje se alineja 4), koja glasi:

„prostor u dijelu ulice „Maršala Tita“  ispred  poslovne zgrade „IPON BAU“ d.o.o. Zavidovići.

Član 3.

U članu 73. stav (1) iza alineje 14) dodaju se alineje 15) i 16), koje glase:
· u ulici „Potklečki put“,

· lokalni put Zavidovići - Lovnica u naselju Luka,

-     naseljeno mjesto Krčevine,

-     Ulica „Česme“ – MZ „Asim Čamdžić“.

Član 4.


Ova Odluka stupa na snagu osmog dana od dana objavljivanja u „Službenom glasniku općine Zavidovići“.

                                                                                                 PREDSJEDAVAJUĆI 

                                                                                                OPĆINSKOG VIJEĆA

                                                                                                   Redžo Seferović  

OBRAZLOŽENJE

I - PRAVNI OSNOV DONOŠENJA ODLUKE

U članu 2. Zakona o osnovama sigurnosti saobraćaja na putevima u Bosni i Hercegovini („Službeni glasnik BiH“,  broj: 6/06, 75/06, 44/07, 84/09 i 48/10) propisano je da: „Organi Bosne i Hercegovine, entitetski i kantonalni organi i organi Brčko Distrikta Bosne i Hercegovine i organi lokalne samouprave i lokalne uprave u gradovima i općinama  osigurat će provođenje ovog Zakona i u okviru svoje nadležnosti donositi propise i preduzimati druge potrebne mjere za njegovo dosljedno provođenje“.

U članu 8. stav (3) alineja 11. Zakona o principima lokalne samouprave u Federaciji Bosne i Hercegovine („Službene novine FBiH“, broj: 49/06) propisano je: „U vlastite nadležnosti jedinice lokalne samouprave posebno spadaju: upravljanje, finansiranje i unapređenje djelatnosti i objekata lokalne komunalne infrastrukture:  vodosnabdijevanje, odvođenje i prerada otpadnih voda,  prikupljanje i odlaganje čvrstog otpada,  održavanje javne čistoće,  gradska groblja,  lokalni putevi i mostovi,  ulična rasvjeta,  javna parkirališta,  parkovi, organiziranje i unapređenje lokalnog javnog prijevoza.“
U članu 25. stav (1) tačka 2. Statuta Općine Zavidovići („Službeni glasnik Općine Zavidovići“,  broj:  5/2008 i 5/a/2008) propisano je: „Općinsko vijeće u okviru svoje nadležnosti donosi odluke i druge opće akte kojima uređuje pitanja iz samoupravnog djelokruga Općine.“

II - RAZLOZI DONOŠENJA ODLUKE

Odlukom o bezbjednosti i organizaciji saobraćaja na cestama općine Zavidovići u članu 41. određena su parkirališta na kojima se vrši naplata parkiranja bez rezervacije.


Obzirom da se parking prostori koji se koriste uz naplatu bez rezervacije nalaze na desnoj strani rijeke Bosne, te da su isti udaljeni od urbanog dijela općine, na drugoj strani, ukazala se potreba da se odredi  parking prostor uz naplatu bez rezervacije u tom dijelu općine Zavidovići.

Pored navedenog zahtjevom za postavljanje posebnih objekata na cesti, odnosno za dozvolu gradnje grbine na lokalnom putu u mjestu Luke, podružnica Huremi, obratila se Mjesna zajednica Lovnica. Takođe je Nedžad Mahmutović, vijećnik u Općinskom vijeću Zavidovići podnio Inicijativu za postavljanje posebnog objekta u ulici „Potklečki put“.

Imajući u vidu navedene zahtjeve, te zbog  pojačanog intenziteta vozila i pješaka na navedenim lokacijama ukazala se potreba za izgradnju posebnih objekata na cesti.

III - ODREDBE ODLUKE KOJE SE MIJENJAJU

Član 38.

Opća parkirališta u gradu su:

- u ulici „Alije Izetbegovića“, dijelu ulice „15. septembar“, dijelu ulice „Mehmed-paše

Sokolovića“ i dio ulice „Stjepana Radića“,
- prostor između salona namještaja i ulice „Mehmed-paše Sokolovića“ do realizacije

regulacionog plana „Centar 1“,

- prostor između ABC blokova prema ulici „dr. Pinkasa Bandta“,

- prostor ispred tvornice montažnih kuća,

- prostor ispred naselja „Gaj“ I i II,

- prostor između naselja „Stadion“ prema ulici „Gazi Husrev-begova“,

- prostor ispred ABC blokova prema ulici „Alije Izetbegovića“,

- dio prostora preko puta zgrade „Parnjača“,
- prostor ispred zgrade „B“ u ulici „Abdulvehaba Ilhamije“,

- prostor u ulici „Gazi Husrev-begova“ preko puta bolnice,

- prostor ispred restorana hotela „Kristal“,

- prostor ispred glavnog ulaza JU „Centar za kulturu“ Zavidovići,

- prostor ispred Doma invalida uz „Radničku“ ulicu,

- prostor u Radničkoj ulici kod bivše „Kantine“ preko puta kapije pilane,

- prostor u ulici „Maršala Tita“, sa obje strane ispred „Starog hotela“, uređen parking

prostor u produžetku poslovne zgrade, kod bivše rampe.

- prostor oko naselja „Branioci grada“ I,

- prostor preko puta kapije „Ziko“ d.o.o. Zavidovići i „Ferimpex“ d.o.o. Zavidovići,

- prostor ispred sportske dvorane,

- prostor u ulici „Husein-kapetana Gradaščevića“, ispred zgrade broj I,
- prostor sa desne strane ceste prema Dolini, uz tržnicu na malo privrednog društva

„BN-STEP“ d.o.o. Zavidovići,

- prostor kod JKP „Radnik“ d.o.o. Zavidovići,

- prostor ispred upravne zgrade JP „Šumsko privrednog društva ZE-DO kantona“
d.o.o. Zavidovići.
Član 41.

 Parkirališta na kojima se vrši naplata parkiranja bez rezervacije su:

- prostor između salona namještaja i ulice „Mehmed-paše Sokolovića“, do

realizacije Regulacionog plana “Centar I”. Navedeni prostor obuhvata dva plato parkirališta,

osim parking mjesta ispred salona namještaja koji je opće parkiralište,

- prostor s desnu stranu kolovoza ulice „Alije Izetbegovića“ od raskrsnice s ulicom

„Safvet baga Bašagića“ do raskrsnice s ulicom „Gazi Husrev-bega“.

Član 73.
U ulicama i na cestama sa većim intenzitetom kretanja motornih vozila i pješaka potrebno

je postaviti posebne objekte na cesti iz člana 47. Zakona, sa pratećim znakovima opasnosti

(saobraćajni znaci I-12) i ograničenje brzine 20 km/h (saobraćajni znaci II-34), i to:

- u ulici „15. septembar“ - tri posebna objekta i to na lokaciji bivše samoposluge, u

blizini raskrsnice sa ulicom „Abdulvehaba Ilhamije“ i jedna između - na sredini,

- na lokaciji ceste Zavidovići – Dolina - tri posebna objekta na dionici puta između

podvožnjaka,

- ulica „IDČ Asim Čamdžić“ - dva posebna objekta i to između raskrsnica sa ulicom

„15. septembar“ i „Voćarski put“, i druga ispred raskrsnice sa ulicom „Patriotske lige“,
- ulica „Voćarski put“ cca 100 m prije raskrsnice sa ulicom „IDČ Asim Čamdžić“,
- ulica „Ćumurana“ – tri posebna objekta i to kod bivše „Centrove“ prodavnice, prije

skretanja za ulicu „14. april“ i 200 metara prije i poslije raskrsnice sa ulicom „Majdanski put“,

- ulica „Husein-kapetan Gradašćević“ - jedan posebni objekat između skretanja za

naselje „Gaj 2“,
- u ulici „Gazija“, tri posebna objekta nakon raskrsnice sa ulicom „Krivajska“, nakon

raskrsnice sa ulicom „Česme“ i nakon ulaza u mezarje „Žigića groblje“,

- na lokalnoj cesti Zavidovići - Pašin Konak, u naselju Mramorje i kod ulazne kapije OŠ

„Hajderovići“,
- u ulici „Stjepana Radića“ - jedan poseban objekat i to na lokaciji od ulaza u dvorište

JU „Gimnazija Rizah Odžečkić“ do raskrsnice ulica „Stjepana Radića“, „35. divizije“ i „Sarajevska“,

- u ulici „Mehmeda Spahe“ dva posebna objekta i to na lokaciji 100 metara nakon

raskrsnice sa ulicom „Ćazima Vikovića – Vike“ i na lokalitetu odvojka prema domu u naselju

„Podklečje“.

- u ulici „Radnička“ - dva posebna objekta i to na lokaciji prije raskrsnice sa ulicom

„Hasana Kjafije Pruščaka“ i lokaciji kod ulaza na parkiralište,

- u ulici „35. divizije“, jedan poseban objekat na lokaciji kod teniskog terena,

- na lokalnoj cesti Zavidovići - Mahoje, jedan poseban objekat u naselju Lijevča kod

autobusnog stajališta,

- na lokalnoj cesti Zavidovići - Lovnica, jedan poseban objekat u naselju Lovnica kod

osnovne škole.

VI - FINANSIJSKA SREDSTVA POTREBNA ZA PROVOĐENJE OVE ODLUKE

      Za realizaciju ove Odluke potrebna su finansijska sredstva za izgradnju posebnih objekata na lokacijama kojima se dopunjuje  Odluci o bezbjednosti i organizaciji saobraćaja na cestama općine Zavidovići.

                            





      OPĆINSKI NAČELNIK







                 mr. sci. Hašim Mujanović
Obradila: _______________
                  (Amira Šibonjić) 

Kontrolisala: ____________________ 

                    (Džeraldina Miličević)

                 Općina Zavidovići, Ulica Safvet-bega Bašagića broj 9, 72220 Zavidovići

Telefon:  032/206-780 info, fax: 032/206-706, www.zavidovici.ba,  opzdici@bih.net.ba, opcina.zavidovici@zavidovici.ba

